
شێوازی شیعرە كوردییەكانی تاهیر بەگی جاف

پ. ی. د. یادگار ڕەسوول* / م. ی. کوردستان عەبدولوەهاب**

پوختە

بەگی  تاهیر  کوردییەکانی  شیعرە  ناونیشانی)شێوازی  بە  توێژینەوەیە  ئەم 
تایبەتمەندییە  ئەو  و خستنەڕووی  کردن  دەستنیشان  بۆ  هەولێکە  جاف(، 
شێوازیانەی کە لە شیعرەکانی تاهیر بەگی جافدا بەدی دەکرێن، هەروەها بە هۆی 

ئەو تایبەتمەندییانەوە شیعرەکانی لە شیعری شاعیرانی تر جیا دەکرێتەوە.

دەروازەکەدا  لە  پێکهاتووە،  بەش  دوو  و  دەروازەیەک  لە  توێژینەوەیە  ئەم 
هەوڵ دراوە زاراوە و چەمک و جۆرەکانی شێواز ڕوون بکرێنەوە. لە بەشی 
یەکەمیشدا لە تایبەتمەندییەکانی شێوازی شاعیر لە ئاستی زمان کۆڵدراوەتەوە. 
بەشی دووەمیش تایبەتکراوە بە لێکۆلینەوە لە تایبەتمەندییەکانی شێوازی شاعیر 
چەند  بە  توێژینەوەکە  دەرئەنجامی  کۆتاییشدا  لە  هزردا.  و  ئەدەب  ئاستی  لە 

خالێک خراونەتەڕوو.
وشە کلیلیەکان: شێواز، مۆسیقا، كێش، سه روا، ڕه گه زدۆزی، ئه ده ب و شێواز، 

هزر و شێواز.

پێشەكی

ناونیشانی توێژینەوەكە

ناونیشانی توێژینەوەكە بریتییە لە )شێوازی شیعرە كوردییەكانی تاهیر بەگی 
واتا  بە  و خستنەڕووی شێوازی شاعیر،  دەستنیشانكردن  بۆ  هەوڵێكە  جاف(، 

شیعرەكانی  كە  شێوازیانەی  تایبەتمەندییە  ئەو  دەستنیشانكردنی  بۆ  هەوڵێكە 
تاهیر بەگی پێ لە شیعری شاعیرەكانی تر جیا دەكرێتەوە.

سنوور و چوارچێوەی توێژینەوەكە

سنوور و چوارچێوەی توێژینەوەكە تەنیا لە شیعرە كوردییەكانی شاعیردایە 
و شیعرە فارسییەكانی شاعیر وەرنەگیراون.نموونەی شیعرەكانیش لەو دیوانەی 

شاعیر وەرگیراون كە )حەسەن گۆران( كۆی كردۆتەوە و ئامادەی كردووە.

ڕێبازی توێژینەوەكە

لە هەندێ شوێنیشدا  ــ شیكاری(،  لە )وەسفی  بریتییە  توێژینەوەكە  ڕێبازی 
سوود لە ڕێبازی ئاماری وەرگیراوە.

گرنگیی توێژینەوەكە

گرنگیی توێژینەوەكە لەم خاڵانەی خوارەوە بەدەردەكەوێت:

دەبێتە  دواجار  كە  شاعیرە،  شێوازییەكانی  تایبەتمەندییە  دەرخستنی  ١ــ 
ناسنامەیەك بۆ شاعیر و لە ڕێگەیەوە شیعرەكانی پێ لە شیعری شاعیرەكانی 

تر جیادەكرێتەوە.

٢ــ ئەم توێژینەوەیە لە پاڵ هەموو ئەو توێژینەوانەی تر كە لە بارەی شێوازی 
شیعری كلاسیكی كوردی و شاعیرانی كلاسیكی كوردی ئەنجامدراون، دەبێتە 

دەرخەر و نیشاندەری شیوازی شیعری كلاسیكی كوردی.

ناوەرۆكی توێژینەوەكە

دەروازەكەدا  لە  پێكهاتووه ،  بەش  دوو  و  دەروازەیەك  لە  توێژینەوەكە 
هەوڵدراوە بە گشتی شیواز بناسێندرێت، بۆ ئەم مەبەستەش سەرەتا باس لە 
)زاراوە و چەمكی شێواز( كراوە، دواتر باس لە هەریەكە لە بابەتەكانی )ڕەهەندە 

سەرەكییەكانی شێواز و جۆرەكانی شێواز( كراوە.

لە ئاستی زمان  تایبەتمەندییەكانی شێوازی شاعیر  لە  لە بەشی یەكەمیشدا 
كۆڵدراوەتەوە. بەشی دووەمیش تایبەتكراوە بۆ لێكۆڵینەوە لە تایبەتمەندییەكانی 
شێوازی شاعیر لە ئاستی ئەدەب و هزردا. لە كۆتاییشدا دەرەنجامی توێژینەوەكە 

بە چەند خاڵێك خراونەتە ڕوو.

دەروازە: چەمك و جۆرەكانی شێواز

شێواز لە ڕووی زاراوە و چەمكەوە

زاراوەی شێواز وەكو زۆربەی زاراوە ئەدەبی و ڕەخنەییەكانی تری بواری 
زاراوەی  )style( ی  لە  كە  نوێیە،  زاراوەیەكی  كوردیدا  ئەدەبی  لە  ئەدەبیات 
لە  دەگۆترێت،  پێ   ی  )الاسلوب(  عەرەبیدا  زمانی  لە  وەرگیراوە،  ئینگلیزییەوە 
زمانی فارسی دا بەرامبەر بەم زاراوەیە زاراوەی )سبك( بەكاردێت. بنچینە و 
ڕەگوڕیشەی زاراوەی )style( لە زاراوەی  )stilus( ی لاتینی وەرگیراوە، كە بە 
تەختەی مۆم  لە سەر  نووسین وهەڵكەندن  بۆ  كە  ئامێرەیە،  ئەو جۆرە  واتای 
بەكارهاتووە. دواتریش ئەم زاراوەیە بۆ شێوازی وتار لە دواندەریدا بەكارهاتووە 

و لە كۆتاییدا بە واتای شێوازی پەیڤی ئەدەبی خزاوەتە ناو ئەدەب.١

دەستنیشانكردنی چەمك و پێناسەیەكی گشتگیر و چەسپاو بۆ شێواز كارێكی 
ئەستەمە، چونكە زاراوەی شێواز زاراوەیەكی فرە مانایە و شێواز رۆڵێ  گرنگی 
لێرەدا  بەڵام  پێیانەوە،  پەیوەستە  و  مرۆڤ  ژیانی  لایەنەكانی  هەموو  لە  هەیە 
شێوازی  لەسەر  كردنەوەیە  جەخت  و  ئاماژەكردن  مەبەستمانە  ئێمە  ئەوەی 
لە  بە شێوەیەكی گشتی شێواز  دا(.  ئەدەبیات  لە چوارچێوەی  )شێواز  ئەدەبی 
ڕەخنە،  و  زمان  و  ڕەوانبێژی  زانستی  بە  پەیوەستە  ئەدەبیاتدا  چوارچێوەی 
چونكە  کراوە،  بۆ  جیاوازی  و  جۆراوجۆر  پێناسەی  و  ڕاوبۆچوون  هەربۆیە 
لە ڕوانگەی  )ڕەوانبێژی و زمان و ڕەخنە(  بوارەكانی  لێكۆڵەرانی  لە  هەریەكە 
خۆیانەوە دید و بۆچوونی خۆیان سەبارەت بە شێواز دەربڕیوە. ئەوەی لێرەدا 
چوارچێوەی  لە  كە  هاوبەشەیە،  خاڵە  ئەو  پێكردنە  ئاماژە  و  سەرەنج  جێگەی 
بە  كە  ئەوەیە  ئەویش  دەكرێت.  بەدی  جیاوازانە  بۆچوونە  و  دید  ئەو  هەموو 
دەبنەوە،  كورت  لەوەدا  جیاوازانە  ڕاوبۆچوونە  ئەو  هەموو  گشتی  شێوەیەكی 
كە شێواز بە گشتی لە چوارچێوەی سێ  تەوەری )نووسەر و دەق و خوێنەر( 
تێناپەرێت. بەو مانایەی  لە چوارچێوەی ئەم سێ  جەمسەرە  دا دەخولێتەوە و 
كە هەریەكەیان شێواز لە شتێكدا دەبیننەوە. بۆ نموونە هەندێكیان لە پەیوەندیی 
دەروونی نێوان )نووسەر و دەق( دا، هەندێكیان لە خودی دەقەكەدا، هەندێكیان 

لە كاردانەوەی خوێنەر و وەرگری پەیامی دەقەكەدا٢.

ڕەهەندە سەرەكییەكانی شێواز

كە  دەكرێن،  بەدی  شێوازدا  پێكهاتەی  لە  سەرەكی  ڕەهەندی  سێ   گشتی  بە 

علم الاسلوب مبادئه و اجرا ءاته، د.صلاح فضل، ط/ الاولی، دار الافاق الجدید، بیروت، 1985، ص82.  1
شێوازی شیعری جزیری، شعبان چالی، چاپی یهكهم، چاپخانهی حاجی هاشم، ههولێر، 2008. ل 22.  2

بنەمای سەرەكی سەرچاوەگرتنی شێوازن. هەربۆیە ئەگەر سەرنج بدەینە هەموو 
ئەو پێناسە و ڕاوبۆچوونانەی كە سەبارەت بە شێواز خراونەتەڕوو،دەبینین كە لە 

ڕوانگەی یەكێك لەو سێ  ڕەهەندەوە بەرجەستە كراون. كە ئەوانیش بریتین لە:

١. بینینی تایبەت

جیهانبینیێكی  نووسەرێك  و  شاعیر  هەر  كە  ئەوەیە  بنەمایە  لەم  مەبەست 
تایبەت بەخۆی هەیە بۆ جیهان و دەورووبەری و لە ڕوانگەی دید و بۆچوونی 
تایبەتیی خۆیەوە بۆی دەڕوانێت. هەربۆیەشە دیدی هەریەكەیان بۆ هەمان دیاردە 
و  جیاواز  شێوازی  دەبنە  تایبەتانەش  و  جیاواز  دیدە  لەو  هەریەكە  جیاوازە. 
تایبەت بۆخاوەنەكانیان، كەواتە دید و بۆچوونی جیاواز بەرهەمهێنەری شێوازی 
لێ  جیاوازی  دەربڕینی  و  بیرۆكە  جیاواز  بۆچوونی  و  دید  چونكە  جیاوازن، 

دەكەوێتەوە.

٢. هەڵبژاردن

هەڵبژاردن یەكێكە لەو بنەما سەرەكییانەی كە ڕۆڵێكی گرنگی هەیە لە بەرهەمهێنانی 
شێوازدا. بە جۆرێك دەتوانین بڵیێن شێواز هەڵبژاردنە، چونكە هەڵبژاردنی نیشانە 
ئەم  دیاریكراو.  هەڵوێستێكی  دەربڕینی  بۆ  دیاریكراوە  زمانییەكانی  كەرەستە  و 
ئەلتەرناتیڤی  نێوان ئەو كەرەستە و نیشانانەدا دەبێت كە جێگیر و  لە  هەڵبژاردنە 
یەكترن.  واتا دوو وشە لە زمانێكدا كە هاوواتان و یەك واتایان هەیە، بەڵام لە بنیاد 
و پێكهاتەدا جیاوازن، جیاوازی شێوازیان هەیە و دەبنە هۆی دروستبوونی شێوازی 
جیاواز. بەم پێیەش بێت توانا و كەرەستەكانی زمان لەبەر دەستی هەموو كەسێكە 
و هەموو كەسێك دەتوانێت بەپێی پێویستی دەربڕینی خۆی سوود لەو كەرەستانە 

وەربگریت و هەڵیان بژێریت. ئەم هەڵبژاردنەش دەبێتە هۆی جیاوازیی شێواز3.

3. لادان لەباو

بەشێوەیەكی گشتی زمانی ئەدەبیات و شیعر زمانێكی خوازەیی و دوورە لە 
زمانی ئاسایی و باو، زمانێكە كە یاساكانی زمان تێكدەشكێنێ تو لە چوارچێوە 
بە  زمانەوانی  و  ئیستاتیكی  بەهایەكی  بۆئەوەی  دەردەچێت  زمان  ئاساییەكەی 
دەقەكە  و  بەرهەم  بۆ  تایبەت  شێوازی  ئەنجامیشدا  لە  ببەخشێت.  بەرهەمەكە 
لە یاسا و  فەراهەم بكات. بەم پێیەش شێواز دەرئەنجامی لادان و دەرچوونە 

ڕێسا ئاساییەكانی  زمان.

جۆرەكانی شێواز

كلیات سبك شناسی، سیروس شمیسا، چاپ 4، انتشارات فردوس،تهران، 1375، ص18 ـ 29.  3

هەرچەندە ناتوانرێت پێناسەیەكی گشتگیر و چەسپاو بۆ شێواز بكرێت، بەڵام 
چەند  پێی  بە  جیاوازەوە   بۆچوونی  و  ڕوانگە  لە  دەتوانرێت  ئەوەشدا  لەگەڵ 
پێوەرێكی جیاواز چەند جۆرە دابەشكردن وپۆلێنكردنێك بۆ شێواز ئەنجامبدرێت، 

كە لە خوارەوەدا ئاماژە بە هەندێك لەو دابەشكردنانە دەكەین4: 

ڕەوتێكی  هەبووە.  تایبەتیان  شێوازێكی  كە  كەسانەی  ئەو  ناوی  پێی  بە  ـ 
ئاراستەیەك  و  ڕێچكە  بوونەتە  و  هێناوەتەكایەوە  ئەدەبیاتدا  بواری  لە  نوێیان 
نووسینی  لە  ئەویانكردووە  پەیڕەوی شێوازی  ئەوانیش  دوای  نووسەرانی  كە 

بەرهەمەكانیان. ئەمجۆرە شێوازە شێوازی تاكەكەسی پێ دەگۆترێت.

ـ بە پێی تێگەیشتنی بابەت.   بێ  گومان هەموو بەرهەمێكی ئەدەبی لەڕووی 
تێگەیشتن و وەرگرتنەوە لە لای وەرگر لەیەك ئاستدا نین و لە ئاستی جیاوازدان. 
بە پێی ئەم پێوەرە دەتوانرێت دوو جۆرە شێواز دەستنیشان بكرێن. شێوازی 

ئاڵۆز و داخراو،شێوازی ئاسان و ڕەوان.

ـ بە پێی جۆری زمان. بە پێی ئەو پێوەرە چەند جۆرە شێوازێك دەستنیشانكراون. 
بۆ نموونە شێوازی شاعیرانە، شێوازی زانستی، شێوازی ڕۆژنامەوانی.

ـ بە پێی بابەت یاخود ناوەرۆكەوە. بەرهەمی ئەدەبی ناوەرۆكی جۆراوجۆر و 
جیاواز لەخۆ دەگرێت، كە دەتوانرێت بكرێتە پێوەرێك بۆ دابەشكردن و پۆلێنكردنی 
شێواز. دەتوانین بە پێی ئەم پێوەرە چەندین جۆرە شێواز دەستنیشان بكەین. بۆ 

نموونە: شێوازی ئایینی،شێوازی سیاسی،شێوازی سۆفییانە... هتد.

بەڵام لە هەموو ئەو دابەشكردن و پۆلێن كردنانە گرنگتر و باوتر دابەشكردن 
شێوازی  واتا  سەردەم(،  و  )تاكەكەس  پێوەری  بەپێی  شێوازە  پۆلێنكردنی  و 

تاكەكەسی وشێوازی سەردەم )قۆناغ(.

مەبەست لە شێوزای تاكەكەس خوێندنەوەی شێوزای ئەو شاعیر و نووسەرانەیە، 
كە لە سەردەمە دیاریكراوەكاندا خاوەنی زمان و ئەدەبی تایبەت بە خۆیانن ))لە 
میانەی توێژینەوە لە بەرهەمەكانی هەر قۆناغێكدا تووشی شاعیر یان نووسەرێك 
خۆی  هاوسەردەمەكانی  بەرهەمی  لەگەڵ  بەراورد  بە  بەرهەمەكانی  كە  دەبین 
جیاوازی تیادا بەدی دەكرێت. لەم جۆرە بەرهەمانەدا و ێڕای دیاردە و تایبەتمەندییە 
گشتییەكانی هاوبەشی هزری و زمانی و ئەدەبی قۆناغ، هەندێ  تایبەتمەندی دیكە 
بەرچاو دەكەون،كە تایبەتن بە شاعیر یا ننووسەرێكی تایبەت، بۆیە دەوترێت ئەم 
شێوازناسیدا  زانستی  لە  قۆناغە  ئەم  هەیە((5.  تاكەكەسیان  شێوازێكی  شاعیرانە 

سبك شناسی شیعر، سیروس شمیسا، چاپ 9، انتشارات فردوس، تهران، 1382، ص 12 ـ 13.  4
شێوازی شیعری جزیری، شعبان چالی، ل 29.  5

قۆناغێكی ئاڵۆز و زەحمەتە، ئەو شێوازناسانەی لەو قۆناغەدا سەركەوتن بەدەست 
بە  شێوازە  خوێندنەوەی  سەردەمە  شێوازی  هەرچی  بەڵام  كەمن،  زۆر  دەهێنن 
پێی سەردەم و قۆناغێكی دیاریكراوی ئەدەبی، چونكە بەرهەمی هەر سەردەمێكی 
دیاریكراو بەهۆی كۆمەڵێك هۆكارەوە لە ڕووی خاسیەت و تایبەتمەندییەكانەوە 
بە شێوەیەكی گشتی جیاوازە لە بەرهەمی سەردەمەكانی پێش خۆی و پاش خۆی. 
هەربۆیە كاتێك لە بەرهەمی ماوەیەكی مێژوویی دیاریكراو لە مێژووی ئەدەبیاتی 
و  ڕوخسار  و  ناوەرۆك  ڕووی  لە  دەبینین  وردبینەوە،  دیاریكراودا  نەتەوەیەكی 
گشت پێكهاتەكانییەوە هەست بە هەبوونی لایەنی هاوبەش لە نێوان بەرهەمەكاندا 
دەكرێت. ئەم لایەنە هاوبەشانە هەمان دیاردە و خاسیەتی تایبەتی ئەو قۆناغانەن، 
كە نیشاندەری شێوازی قۆناغەكەن. كاتێك ئەم خاسیەت و تایبەتمەندییانە دەگۆڕێن 
و تایبەتمەندی و خاسیەتی تر جێگەیان دەگرێتەوە. قۆناغێكی نوێ  سەرهەڵدەدات6. 
هەر لەو ڕوانگەیەوەیە لە ڕووی شێواز لە یەكتر جیاواز دەبن. ئەم جۆرە خوێندنەوە 
و پۆلێنكردنی شێواز زیاتر لە سەر بنەمای زانیاریی مێژووی ئەدەب و تا ڕادەیەك 

زمانەوانی ئەنجامدەدرێت. 

بەشی یەكەم: شێوازی تاهیربەگی جاف* لە ئاستی زماندا

تایبەتمەندییەكانی شێواز لە ئاستی زماندا لە سێ  تەوەری سەرەكی پێكدێت، 
بە  ئاستە  )ئاستی دەنگ، ئاستی وشە، ئاستی ڕستە(. ئەم سێ   لە   كە بریتین 
شێوەیەكی گشتی لە دەقی شیعریدا مۆسیقای شیعری پێكدەهێنن. لە شیعرەكانی 
مۆسیقای شیعری شاعیر،بۆ  تایبەتمەندییەكانی  دەخەینە سەر  تیشك  شاعیردا 
دەرخستن و دەستنیشانكردنی ئەو تایبەتمەندییە شێوازییانە یكە لە ئاستیزمان 
لە شیعرەكانیدا بەدی دەكرێن. مۆسیقای شیعری دابەشی سەر هەردوو جۆرە 

مۆسیقای )دەرەوە و ناوەوە( دەبێت. 

ـ تایبەتمەندییەكانی شێواز لە ئاستی مۆسیقای دەرەوەدا

ـ كێش و سەروا

ـ تایبەتمەندییەكانی كێشی شیعری تاهیر بەگی جاف

عەرووزی  و  خۆماڵی  كێشی  هەردوو  شیعرەكانیدا  هۆنینەوەی  لە  شاعیر 
بەكارهێناوە، بەڵام بە شێوەیەكی گشتی ڕێژەی بەكارهێنانی كێشی عەرووزی 
زیاترە لە ڕێژەی كێشی خۆماڵی، بە جۆرێك كە لە كۆی )3١( شیعردا)٢7( شیعری 
لە سەر كێشی عەرووزی و )5( شیعری لە سەر كێشی خۆماڵی داناوە. لەو )٢6( 
شیعرەی كە لە سەر کێشی عەرووزی دانراون، تەنیا سێ  بەحری  )هەزەج و 

. كلیات سبك شناسی، سیروس شمیسا، ص70.  6

ڕەمەل و موزاریع(ی بەكارهێناوە. لە چوارچێوەی ئەو سێ  كێشەدا )هەزەج( بە 
پلەی یەكەم هاتووە، كە ژمارەی ئەو شیعرانەی بەو كێشە هۆنراونەتەوە )١7( 
شیعرن، هەروەها كێشی )ڕەمەل( بە پلەی دووەم دێت، كە )8( شیعر لە سەر 
لەخۆ  شیعر   )١( تەنیا  كە  دێت  سێیەم  پلەی  بە  )موزاریع(  كێشەن،كێشی  ئەم 

دەگرێت. 

بە پلەی یەكەم هاتنی كێشی هەزەج لەلای شاعیر جگە لە گونجانەكەی لەگەڵ 
كێشێكی  كە   دەگەڕێتەوە  ئەوە  بۆ  كوردی،  زمانی  دەنگییەكانی  تایبەتمەندییە 
بەدی  تێیدا  كەمتر  وەستان  و  پچڕان  خوێندنەوەدا  كاتی  لە  خێرایە  و  سووك 
دەكرێت. ئاواز و مۆسیقای خۆش بە دەقەكان دەبەخشێت. نەك تەنانەت لەلای 
یەكەم  پلەی  بە  شاعیران  زۆربەی  لەلای  كوردیدا  ئەدەبیاتی  لە  بەڵكو  شاعیر 
بەكارهاتووە7.بەمەش دەتوانین بڵێین بەكارهێنانی كێشی هەزەج بەو پلەیە لەلای 
پلەی  بە  ڕەمەل  كێشی  بەكارهێنانی  شێوازییە.  دیاردەیەكی  كورد  شاعیرانی 
و مۆسیقایەكی زۆر  كێشە لای شاعیر  تری شێوازی  تایبەتمەندییەكی  دووەم 
شیعرانە  لەو  هەندێك  كە  ڕادەیەك  تا  بەخشیوە.  شیعرییەكان  دەقە  بە  جوانی 
كراون بە گۆرانی، چونكە یەکێ لە خۆشترین ئاوازی كێشەكانی عەرووز كێشی 
ڕەمەلە. بە شێوەیەكی گشتی ڕێژەی بەكارهێنانی كێش لای تاهیربەگی جاف لەم 

خشتەیەی خوارەوەدا دەردەكەوێت8. 

ژمارەی قاڵبهكێشكێشژمارە 
شیعرەكان

ڕێژەی سهدی

%1765,384ههزەج1
ههزەجی ههشتیی أ

تهواو
741,176%

ههزەجی ههشتیی ب
ئهخرەبی مهكفووفی 

مهحزووف

635,294%

7* تاهیر بەگی جاف کوری وەسمان پاشای کوری موحەمەدە پاشای کوری کەیخوسرەو بەگی کوری 
سلێمان بەگی کوری قادربەگی کوری زاهیربەگی یار ئەحمەد بەگی جافە کە لە عەشیرەتی جافن، لە 
سالی ١875 ی زایینی لە شاری هەڵەبجەی شەهید لە دایک بووە، لە سالی ١٩١7ی زایینی بە هۆی 

نەخۆشییەوە کۆچی دایی کردووە.
 .شێوازی شیعری جزیری، شعبان چالی،  ل٩3.

ڕابەری كێشی شیعری كلاسیكی كوردی، عەزیز گەردی، چاپ/ یەكەم، چاپخانەی/ دێكان،سلێمانی،   8
٢008، ل١75.

ههزەجی شهشیی ج
مهقسوور

317,647%

ههزەجی ههشتیی د
موسهببهغ

15,882%

%830,769ڕەمهل2
ڕەمهلی ههشتیی أ

مهحزووف
787,5%

ڕەمهلی ههشتیی ب
مهقسوور

112,5%

%13,846موزاریع3
موزاریعی ههشتیی ـ

ئهخرەب
1100%

726

ـ تایبەتمەندیی سەروای شیعری تاهیربەگی جاف

تایبەتە،  مامەڵەیەكی  شیعرەكان  سەروای  لەگەڵ  شاعیر  كردنی  مامەڵە 
چونكە لە )3١( شیعردا تەنها سێ  شیعری بە مەسنەوی هۆنیوەتەوە، ئەگەرنا 
قاڵبە  كە  كردووە،  سەروای  یەكێتیی  پەیڕەوی  تری  شیعرەكانی  سەرجەم  لە 
سەروایەكی باوی شیعری كۆنە و سەرتاپای شیعرەكە بە یەكەوە دەبەستێتەوە 
مۆسیقایەكی جوانی پێ  دەبەخشێت. ئەمەش دەگەرێتەوە بۆ توانا و دەسەڵات 
و سەلیقەی شاعیر. دەكرێت ئەم ڕێژە بەكارهێنانەی یەكێتیی سەروا لە لایەن 
شاعیرەوە بە دیاردەیەكی شێوازی تایبەت بە شاعیر لە قەڵەم بدەین. نموونە 

شیعری هەردوو جۆرە سەروایەكە: 

  )AA,BA,CA,DA,EA,FA,...(أـیەكێتیی سەروا، قاڵبەكەی
قوربانی ڕوخت بم كەشكستی بە قەمەردا
حەیرانی لەبت بم كە ڕەواجی بەشەكەردا

هەر لەحزە ئەدەی وەعدەیی وەسڵ ونیە ئەسڵی
كارت وەكو دونیایە هەر ئەمرۆیە بە فەردا

مەقسوودی لە سەر كوشتنی عوششاقی زەعیفە
وەختێ  كە دەكا خەنجەری تیژی بە كەمەردا         )دیوانی شاعیر: ل34(

  )AA, BB, CC, DD,…(ب ـ مەسنەوی، قاڵبەكەی
شەهەنشای مەئوای ڕوح و دیدە و هۆش

حوكم دارولمولك دڵەی پڕ نەجۆش

دەلیلە یڕە مەی ئاهو و ڕەفتاران

سەر دەستەی گرۆی نازك نازداران

گوڵبۆی گوڵڕوخسارگوڵ بەرگ ئەندامە

گوڵ خونچە لەبان گوڵین ژێر جامە             )دیوانی شاعیر: ل45(

ـ ڕەدیف لە شیعری شاعیردا

پاش سەروا )ڕەدیف( ڕۆلێكی گرنگی لە بونیاتنانی مۆسیقای دەرەوەی شیعردا 
هەیە و یارمەتیدەری سەروایە، مەبەست لێی )) ئەو وشە یان دەستەواژە یان 
ڕستەیە، كە لە دوای وشەی سەروا لە كۆتایی لەت یان دێرە شیعر بە هەمان 
مانا دووبارە دەبێتەوە((٩. ئەم دووبارەبوونەوەیە مەبەستدارە. هەرچەندە ڕێژەی 
بەكارهێنانی ڕەدیف لای شاعیر زۆر كەمە، لە چوارچێوەی )3١( شیعردا ئەم 
شاعیر  ئەوەشدا  لەگەڵ  بەڵام  دەكرێت،  بەدی  شیعریدا   )7( لە  تەنیا  دیاردەیە 
لە    )3( بۆ  سەروا  پاش  كردۆتە  ی  )وەرە(  وشەی  شیعرە   )7( ئەو  كۆی  لە 

شیعرەكانی، ئەم دێرە شیعرانەی خوارەوە نموونەی ئەو دووبارە بوونەوەن:

دڵ نەخۆشی دەردی هیجرەجانی جانانم وەرە
لەت لەتە جەرگ و هەناوم ماهی تابانم وەرە

عیللەتی دەرد و شەفا كەم وا بە لێوی شەككەرت
 مایەیی ژین و حەیاتم دەرد و دەرمانم وەرە        )دیوانی شاعیر: ل64(

دڵ لە هیجرت وا لە خەمدا ماهی كەنعانم وەرە
زەخمە جەرگم بۆ فیراقت زووبە لوقمانم وەرە
سەد تەبیب هات و عەلاجی ئەم برینانەی نەكرد

 تۆعەلاجی زەخمەكەم كە سا بە ئامانم وەرە        )دیوانی شاعیر: ل66(
مەمكوژە جانا بە هیجران ئەی جەفاكارم وەرە

تابوتاقەت چوو بە جارێ  یاری خەمخوارم وەرە
بۆچ ئەوەندە ئارەزووت بۆ قەتلی ئەم بێچارەزار

 كوشتنی ئاشق دریغ مەفەرمو سەردارم وەرە       )دیوانی شاعیر: ل70(

. سهروا، عهزیز گهردی، ل274.  9

ـ تایبەتمەندییەكانی شێواز لە ئاستی مۆسیقای ناوەوەدا

مۆسیقای  شیعرییەوە  هونەری  كۆمەڵێك  هۆی  بە  شاعیران  لە  هەریەكە 
ناوەوەی شیعر بونیات دەنێن. لێرەدا ئاماژە بەو هونەرە شیعرییانە دەكەین، كە 
شاعیر لە بونیاتنانی مۆسیقای ناوەوە لە شیعرەكانیدا سوودی لێ  وەرگرتووە. 

ـ دووبارەكردنەوە

ناوەوەی  مۆسیقای  دروستبوونی  لە  بەشداری  بنەمایانەی  ئەو  زۆربەی 
كردنەوە  دووبارە  بنەمای  بە  پشت  گشتی  شێوەیەكی  بە  دەكەن،  شیعردا 
دەبەستن. دووبارەكردنەوە لە بچووكترین كەرستە كە )دەنگ(ە دەست پێدەكات 
ئەو  تایبەتمەندیی  بە  ئاماژە  لێرەدا  )ڕستە(یە.  كە  كەرستە  گەورەترین  بۆ 
لە  دیاردەیەی  ئەو  لە شیعرەكانی شاعیردا. شاعیر  دەكەین  دووبارەبوونەوانە 
خزمەتی لایەنی مۆسیقی شیعرەكانیدا زۆر بەكار هێناوە، بە جۆرێك كە دەتوانین 

بە ئاسانی لە شیعرەكانیدا هەستی پێبكەین. 

دووبارەبوونەوەی دەنگ كە هەردوو جۆرە دووبارەبوونەوەی هاونەبزوێنی 
شاعیردا  شیعرەكانی  لە  بەرچاو  شێوەیەكی  بە  دەگرێت،  لەخۆ  هاوبزوێنی  و 
ڕەنگیدواتەوە و ڕۆڵی گرنگیان لە بونیاتنانی مۆسیقای دەقە شیعرییەكاندا بینیوە، 
بەڵام بە شێوەیەكی گشتی ڕێژەی دووبارەبوونەوەی دەنگی بزوێن زیاترە لە 
شێوازی  بۆ  دەگەرێتەوە  ئەمەش  نەبزوێن.  دەنگی  دووبارەبوونەوەی  ڕێژەی 
لە  بەشێكی زۆری شیعرەكانی  كێشی شیعری، چونكە  بەكارهێنانی  لە  شاعیر 
دوو  ))ئەم  دێت.  دووەم  پلەی  بە  ڕەمەل  ئەویش  دوای  هەزەجە،  كێشی  سەر 
كێشە بە هۆی لە باربوونیان بۆ بەكارهێنانی بەردەوامی بزوێنی درێژ، لەسەر 
دووبارە  بزوێنە  دەنگە  ڕەجەز و سەریع((١0.لە چوارچێوەی  كێشی  لە  خۆترن 
بووەكانیشدا ڕێژەی دووبارەبوونەوەی دەنگی بزوێنی )ە( لە هەموویان زیاترە. 

وەك لەم نموونانەی خوارەوەدا كەڕێژەی دووبارەبوونەوەیان  )٢0( جارە:

دڵبەرەی قەد عەر عەرەی بێ  ڕەحمەكەی بەدبەختەكەم

دڵڕفێنەی شۆخەكەی بێ  عەهد و پەیمانم وەرە        )دیوانی شاعیر: ل64(

لەو سوورەتە مەه پەیكەرە لەو سەروە ڕەوانە

لەو زولفە سیا مارە كە ئەو گەنجە دەكا پاس         )دیوانی شاعیر: ل43(

. شێوازی شیعری جزیری، شعبان چالی،  ل 113.  10

لە كاتی خوێندنەوەی شیعرەكاندا دووبارەبوونەوەی بزوێنی درێژ ڕێگە لە 
ئەو  نموونەی  نموونە شیعرییانەی خوارەوە  ئەم  دەگرێت.  خیرایی خوێندنەوە 

جۆرە خوێندنەوانەن:

جارێ  ناپرسی لە حاڵی من مەگەر نازانی تۆ

زار و بێزار و نەزارەم كاری من هەرزاریە         )دیوانی شاعیر: ل7٢(

بووەتە  )ا(  درێژی  بزوێنی  دەنگی  دووبارەبوونەی  جار   )١0( دێرەدا  لەم 
بەربەستێك لە بەردەم خێرایی ڕیتمی شیعرەكە. هەروەها نموونەیەكیتر بۆ ئەم 
بزوێن  تێدایە،  )ی(ی  دەنگی    )١4( كە  خوارەوەیە،  دێرە شیعرەكەی  دیاردەیە 
یدرێژی )ی( )١0( جار و نەبزوێنی )ی( )4( جار. هەروەها بزوێنی كورتی )ە( 

)١٢( جار دووبارەبووەتەوە:

بە خەمزەی چاوی مەخمووری سیاهی مەستی مەی كردین

بە ماچی لێوی موستەغنی لە ئەنواعی مەزەی كردین   )دیوانی شاعیر: ل58(

لەلای شاعیر هەندێكجار دەنگی بزوێنی كورت بە شێوەیەكی سەرەنجڕاكێش 
ڕیتمی  پێكهێنانی  لە  ڕۆڵ  پێكەوە  و  دەبێتەوە  كۆ  نەبزوێنەكان  دەنگە  لەگەڵ 

مۆسیقای شیعردا دەبینن. هەروەك لەم نمونەیەدا بەدەردەكەوێت:

گەنجوور و نگەهبانی دەهان ودەمی تەنگە

تابووری موژانت لەگەڵ ئەگریجە بەرابەر )دیوانی شاعیر: ل77(

جار    )6( لەگەڵ  )ە(   كورتی  بزوێنی  دووبارەبوونەوەی   )12( جار 
دووبارەبوونەوەی دەنگی نەبزوێنی )ن( و )5( جار دەنگی نەبزوێنی )گ( و )5( 

جار دەنگی نەبزوێنی )ر( دا ڕیتمی ئەم دێرە شیعرییەیان پێكهێناوە.

ـ دیاردەی قرتاندنی دەنگ

ەل رۆز یلا رعیش ەب تەبیات یزاوێش یكەیامیس كەو گنەد یندناترق 
.ەیەشو كێدنەه یكێگنەد دنەچ نای كێگنەد یندناترق .تێركەد وەڕیەپ ناریعاش 
ەك ،ادگنەد یتسائ ەل گەبریهات یزاوێش یناکەییتەبیات ەدراید ەل ەرت یكێكەی ەمەئ 
كەیەنوومن دنەچ ەب ەژامائ ادەرێل .تێوەكەد واچرەب یناوارف ەب ادیناكەرعیش ەل 

:نیەكەد 

ـ ڕەگەزدۆزی لای شاعیر

ڕۆڵێكی  كە  شیعرییانەی،  هونەرە  لەو  یەكێكن  جۆرەكانی  و  ڕەگەزدۆزی 
ئەم  دەبینن.  ناوەوەی شیعردا  پێكهاتەی ڕیتمی مۆسیقای  لە  بەرچاو  گرنگ و 
و  لە لای شاعیر جێگەی سەرەنج  هەموو جۆرەكانییەوە  بە  هونەرە شیعرییە 
بایەخ پێدانە، بە شێوەیەكی بەرچاو لە شیعرەكانیدا بەدی دەكرێن. بە گشتی لە 
بەكارهێناوە. زۆربەی  دیاردەی ڕەگەزدۆزیی   )78( پارچە شیعریدا   )3١( كۆی 
ڕەگەزدۆزییەكان لە جۆری ڕەگەزدۆزی ناتەواون، لە چوارچێوەی جۆرەكانی 
داتاشراو  و  یەكەم  پلەی  بە  جودا  جۆری  ڕەگەزدۆزی  ناتەواو،  ڕەگەزدۆزیی 
لێرەدا چەند نموونەیەك لەو  بە پلەی دووەم و زیاد بە پلەی سێیەم دێن. كە 

ڕەگەزدۆزیانە دەخەینەڕوو:

ـ ڕەگەزدۆزیی تەواو

بەموئمین چیسەقەر دۆزەخ جەهەننەم

مەقامی ڕووسیان وڕووسیانە           )دیوانی شاعیر: ل84(

لە هیجرانی خەزان تاكەی بە ئومیدی گوڵان تاكەی

لە نەغمەی بولبولان تاكەی خوا فەسڵی گوڵان بابێ )دیوانی شاعیر: ل86(

ـ ڕەگەزدۆیی ناتەواو

أ . جۆری جودا

یاران فەرهاد مەردوە ناكامەوە

پەرێ  ئاخو داخ من هەرمامەوە        )دیوانی شاعیر، 48(

بەدەس بادی سەبا چونكە پەشێوە نەزمی زولفەینت

منی چارە سیا بۆیە هەموونەزمم پەرێشانە    )دیوانی شاعیر: ل76(

ب  .جۆری داتاشراو

دڵدار دڵبەر ستەمكار نەدیت

ئاهووی خو تەنی وەش ڕەفتار نەدیت          )دیوانی شاعیر: ل40(

عیللەتی دەرد و شەفاكەم وا بە لێوی شەككەرت

مایەیی ژین وحەیاتم دەرد و دەرمانم وەرە          )دیوانی شاعیر: ل64(

ج. جۆری زیاد

بە خەمزەی چاوی مەخمووری سیاهی مەستی مەی كردین

بە ماچی لێوی موستەغنی لە ئەنواعی مەزەی كردین   )دیوانی شاعیر: ل58(

جارێ  ناپرسی لە حاڵی من مەگەر نازانی تۆ

زار و بێزار و نەزارم كاری من هەر زاریە      )دیوانی شاعیر: ل7٢(

مانای  هەمان  بە  وشەیەك  كە  دیاردەیەیە  ئەو  وشە  دووبارەبوونەوەی 
ببێتەوە، چەندین جۆری جیاوازی هەیە١١.   یان زیاتر دووبارە  خۆی دوو جار 
ئاستی ستوونی  هەردوو  لە  یشاعیردا  لە شیعرەكان  كردنەوەیە  دووبارە  ئەم 
شیعرەكان  دێرە  بە  خۆشتر  مۆسیقایەكی  كە  خراونەتەڕوو.  دا  ئاسۆیی  و 
دەبەخشێت، نموونەیەكی بەرچاوی ئەم دووبارە كردنەوە مۆسیقییە ئەم پارچە 

شیعرەی خوارەوەیە:

گوڵبۆی گوڵڕوخسار گوڵبەرگ ئەندامە

گوڵخونچە لەبان گوڵین ژێر جامە

سەر پەنجە گوڵین وەهوون ئەو دڵ 

وەهار ئاماوە پەیدا بێ  نەو گوڵ )دیوانی شاعیر: ل45(

. موسیقی شیعری، د. محمد رضا شفیعی كدكنی، چاپ 6، انتشارات اگاە، تهران،   11
1377،ص305.

ئاستی  لە  دووبارەكردنەوەكان  ڕێژەی  كردنەوەیەدا  دووبارە  جۆرە  لەم 
و  )بەدواییەك  دووبارەبوونەوەی  هەردوو جۆرە  لە  زیاترە، خۆی  دا  ئاسۆیی 
بڵاوو دوور لەیەك( دا دەبینێتەوە. لە چوارچێوەی ئەم دوو جۆرەشدا دووبارە 
بوونەوەی بڵاو و دوور لە یەك زیاترە. ئەم جۆرە بەكارهێنانە لە لای شاعیر 
مەبەستەش  ئەم  بۆ  هەر  و  شیعرەكە  مۆسیقای  بوونی  دڵگیرتر  هۆی  بووەتە 

بەكارهاتووە١٢. 

ـ ئاستی  وشە

شێوازی شاعیر لەم ئاستەدا زۆر سەرەنجڕاكێشە و فەرهەنگی وشەی   
فراوانە، هەر سێ  فەرهەنگی وشەی كوردی و عەرەبی و فارسی لەخۆ دەگرێت. 
بە شێوەیەكی گشتی فەرهەنگی وشەی فارسیی شاعیر فراوانترە لە فەرهەنگی 
ئەدەبی  بە  زیاتر  و  هەیە  فارسی  زمانی  بە  چەندین شیعری  عەرەبی،  وشەی 

فارسی كاریگەرە.

ـ وشە كلیلییەكان لە شێوازی شیعری تاهیر بەگدا

لایەن  لە  جار  چەندین  كە  وشانەن  ئەو  لە شێوازدا   كلیلییەكان  وشە   
شاعیر لە شیعرەكانیدا دووبارە دەكرێنەوە و جەختی لەسەر دەكرێتەوە.  هەموو 
ئەو دووبارەبوونەوەیەش مەبەستی خۆی لە پشتە و ڕەنگدانەوە و هەڵگری هزر 
و بیری نووسەرن. زۆر جار ئەو وشەكلیلیانە دەبنە تایبەتمەندیی شیعری شاعیر 
كە بە هۆیانەوە دەناسرێتەوە. دەتوانین لە چوارچێوەی شیعرەكانی شاعیردا ئەم 

وشە كلیلیانەی خوارەوە بخەینەڕوو:

دووبارەبوونهوەیوشهی كلیلیدووبارەبوونهوەی وشهی كلیلی 
10جارئهبرۆ43جاردڵ

9جاردووری25جارگوڵ
9جارفیراق25جاردەرد

8جارقوربان 18جارلێو
6جارلوتف15جارزولف

6جارعیلاج14جاردیدە
6جارشهككهر12جارچاو

دووبارەبوونەوەی ئەم وشانە بەو ڕێژەیە لەلای شاعیر ئەوە دەردەخات، كە 
شاعیر خاوەنی عەشقێكی مەجازی بووە و عاشقی ڕەگەزی بەرامبەر )كچ( بووە، 

. سهروا، عهزیزگهردی، دەزگای ئاراس، چاپی یهكهم، ههولێر، 1999،ل167.   12

وەسفی جوانی و سەرنجڕاكێشی ئەو كچە دەكات، لە دووری ئەو هەمیشە دڵ 
بریندار و سەرگەردان بووە.  هەروەك لە دیوانەكەشیدا ئاماژەی پێ كراوە كە 
عاشقی كچێكی جوولەكە بووە بە ناوی )شێوە( كە لە هەڵەبجە ژیاون. تەنانەت 

شیعری ))بەغەمزەی چاوی مەخمووری ...((ی بۆئەوداناوە.

ـ بەكارهێنانی ڕاناو لەلای شاعیر

دووبارەبوونەوەی  شاعیردا  شیعرەكانی  لە  تۆ(  و  )من  ڕاناوی  بەكارهێنانی 
زۆری هەیە بە جۆرێك كە ڕاناوی )من( )5١( جارو )تۆ( )4٢( جار بەكارهاتووە،واتا 
تاك.   دووەمی  كەسی  ڕاناوی  لە  بەكارهاتووە  زیاتر  تاك  یەكەمی  كەسی  ڕاناوی 
گێڕانەوەی  كە شیعرەكانی  تایبەتمەندییەكی شێوازی شیعریی شاعیرە  ئەمەشیان 
باری دەروونی خۆیەتی و بۆ ئەم مەبەستەش ناچارە كە ڕاناوی كەسی یەكەمی 
تاك بەكار بهێنێت، چونكە لە كاتی گێڕانەوەی باری دەروونی خۆی ڕێگەیتری نیە. 
بەم شێوەیەش شاعیر زیاتر سەرەنجی لە سەر خۆیەتی و تەنانەت زۆر جار خۆی 

دەدوێنێت و ڕاناوی كەسی دووەمی تاك بۆ ئەم دوواندنە بە كار دێنێت١3. 

ـشیعرەكانی تاهیربەگ بە پێوانەی هاوكێشەی بۆزیمان

هاوكێشەی بۆزیمان یەكێكە لە هاوكێشەكانی شێوازناسیی ئاماری ))بەپێی 
ئەم هاوكێشەیە ڕێژەی ژمارەی )كار( بەرامبەر ژمارەی  )ئاوەڵناو(، لە شیعر و 
ئەدەبدا زیاترە لە بواری زانستی وئاخاوتنی ئاسایی، هەروەها ئەم ڕێژەیە بە پێی 
ڕەگەز وباری هەست و سۆزی شاعیر دەگۆڕێ ، واتە چەند هەست وسۆز ئاوێتەی 
شیعرەكە بێت، ئەم ڕێژەیە دەچێتە سەرێ((١4. بە پێی ئەم هاوكێشەیە ڕێژەی 
هەست و سۆز لە شیعرەكانی شاعیردا كەمە، چونكە ڕێژەی ئەم هاوكێشەیە لە 

شیعرەكانی شاعیردا )٢٩4,١( یە. بەم شێوەیە خوارەوە:

. شێوازی شیعری جزیری، شعبان چالی،  ل 117.  13
. ههمان سهرچاوە، ل 150.  14

بەشی دووەم ـ شێوازی تاهیر بەگی جاف لە ئاستی ئەدەب و هزردا

ئەدەبی  بەرجەستەكانی  تایبەتمەندییە  سەر  دەخەینە  تیشك  باسەدا  لەم 
چەند  شێوازی  بە  شاعیر  كاریگەربوونی  دەرخستنی  و  شاعیر  لای  هزری  و 

قۆناغێكی شیعری فارسی. 

باسی یەكەم: لە ئاستی ئەدەبدا:

چەند تایبەتمەندییەكی بەرچاوی ئەدەبی لە شیعری شاعیردا

نیشانەی  هەندێك  زمان  ئاستی  شێوەی  هەمان  بە  ئەدەبیشدا  ئاستی  لە 
شێوازی بەرجەستە هەن، كە بە ئاسانی لە شیعرەكانی شاعیردا بەرچاو دەكەون 
و  هۆكاری كاریگەرن بۆ ناسینەوەی شیعری تاهیر بەگ. گرنگترین ئەم نیشانانە 

بریتین لە مانەی خوارەوە:

١. گرنگیدانی شاعیر بە هەردوو ئاستی ئاسۆیی و ستوونیی زمان لە شیعردا 
بە هۆی زۆری بەكارهێنانی )لێكچواندن و خواستن(.

٢. ئاوێتەكردنی هەستەكان لای شاعیر

3. ڕەچاو كردنی هاوتا ـ مراعات النظیر

ـ ئاستی ئاسۆیی و ئاستی ستونی لە شیعری تاهیر بەگدا

ئەم دوو ئاستە لە شیعردا یەكێكن لەو بابەتانەی كە بە تەواوی جێگەی خۆیان 
لە لێكۆڵینەوە شێوازناسییەكاندا كردۆتەوە. لە لای شاعیران))ڕێژەی گرنگی دان 
بەو دوو ئاستە جیاوازە و ئەم جیاوازییەش جیاوازی شێوازی لێكەوتووەتەوە. 
 ) Metaphor جیاوازی دوو ئاستەكە زیاتر خۆی لە بەكارهێنانی خواستن)استعارە ـ
و لێكچواندن)تشیبە ـSimile (دەنوێنێت((١5.پەیوەندییەكی دوو لایەنە لە نێوان ئەم 
بەكارهێنانی  لە  كامیان  هەر  بە  گرنگیدان  كە  جۆرێك  بە  هەیە  ئاستەدا  دوو 
بۆ  سەرەكی  پێوەرێكی  بە  بەكارهێنانەكە  ڕێژەی  و  دەكاتەوە  كەم  تر  ئەوی 
لای  لە  ئاستە  دوو  ئەو  بەكارهێنانی  لە  شێوازدادەنرێت.  بەدەستنیشانكردنی 
شاعیر هاوسەنگییەك دەبینرێت، بەڵام بە شێوەیەكی گشتی ڕادەی بەكارهێنانی 
لێكچواندن زیاترە لە )خواستن( كە دەكاتە )87( لێكچواندن و )70( خواستن. كە 

لێرەدا چەند نموونەیەك دەخەینەڕوو: 

. كلیات سبك شناسی، دكتر سیروس شمیسا، ص285.  15

ـ نموونەی لێكچواندن

خاڵی حەبەشی قرچە دەخاتە دڵی ئاشق

شمشێری برۆی سینە دەكا شەق وەكو ئەڵماس)دیوانی شاعیر: ل43(

لەم دێرە شیعرەدا دوو وێنەی لێكچواندن هەن: یەكەمیان/ )شمشێری برۆ( 
دووەمیان/  چوێندراوە.  بە شمشێر  )لێچوو(ە،  برۆ  )لەوچوو(ە،  لێرەدا شمشێر 

سینە )لێچووە( بە )ئەڵماس( چوێندراوە، كە دەبێتە )لەوچوو(. 

ـ نموونەی خواستن

ڕۆژی تەرەب و فەسڵی گوڵ و وەختی بەهارە

یاران گوڵەكەم كوا كە دەمی بۆس و كەنارە       )دیوانی شاعیر: ل6٢(

لەم دێرەدا خواستنی ئاشكرا هەیە، كە وشەی )گوڵەكەم(ە، شاعیر لە جیاتی 
ناوی یارەكەی بەكاری هێناوە.

دەڵێی تۆراوە قیبلەی ئاشقانت

كە ئەمڕۆ كەچ بووە میحرابی ئەبرووت          )دیوانی شاعیر: ل38(

لەم دێرەدا )میحرابی ئەبرۆ( خواستنی دركاوە، چونكە )ئەبرۆ( میحرابی نیە، 
دەگۆترێت  پێ   بەتەنكردنی  لادانی  كە  لادان  هونەری  ڕێگەی  لە  شاعیر  بەڵام 

)میحراب( ی داوەتە پاڵ )ئەبرۆ(.

ناحەق نیە ناوەستێ  ئەگەر پردی تەحەممول

سیروانی سریشكم كە ئەكا هاژە لە سەردا         )دیوانی شاعیر: ل34(

كە  )پرد(،  وشەی  )بەتەنكردن(ی  لادانی  دیاردەی  ڕێگەی  لە  شاعیر  لێرەدا 
بابەتێكی بەرجەستەیە و قەبارەی هەیە و تەنە، داویەتە پاڵ وشەی )تەحەممول( 
نیە. بە هۆی ئەم دانەپاڵە )تەحەممول( ی  كە شتێكی مەعنەوییە و بەرجەستە 

كردۆتە تەن كە پردی هەیە، وێنەیەكی خواستنی دركاوی بەرهەم هێناوە.

ـ ئاوێتەكردنی هەستەكان

مەبەست لێی ئاوێتە كردنی دوو هەست یان زیاترە لە كاتی دەربڕیندا. ئەم 
جۆرە دەربڕینە لە قسەی ئاسایی خەڵكیشدا بەرچاو دەكەوێت، بەڵام زیاتر لە 
ئەدەبدا پەسەندترە، چونكە ئەدەب خۆی جۆرە لادانێكە لە فۆرمی ئاسایی زمان. 

ئەم  ئاوێتە١6.   نەك  دەردەكەون  جیا  بە  زیاتر  هەستەكان  ئاساییدا  زمانی  لە 
داوەتەوە،  ڕەنگی  شاعیردا  شیعرەكانی  لە  جۆرێك  بە  ئەدەب  تایبەتمەندییەی 
ئەم  گشتی  بە  بدەین.  قەڵەم  لە  شاعیر  شێوزای  نیشانەیەكی  بە  دەكرێت  كە 
ئاوێتە كرانە لە لای شاعیر زیاتر خۆی لە ئاوێتەبوونی هەستی چەشتن لەگەڵ 
هەستەكانی تردا دەبینێتەوە. بە جۆرێك كە )چەشتنی  شیرینی( لەگەڵ هەموو 

هەست و بابەتێكدا ئاوێتە دەبێت. وەك لەم نموونانەی خوارەوەدا:

١. هەستی چەشتنی شیرینی لەگەڵ هەستی بینین و دیمەنەكان:

)لێوی شەكەرت، نەخلی لێوی، شەهدی لێوت، شیرین ئەرمەن، ...(.

٢. هەستی چەشتنی شیرینی لەگەڵ هەستی بیستن و دەنگ:

لێوی  گوفتار،  شیرین  شەكەرەت،  پڕ  نەزمەكەی  لێوت،  باری  )شەكەر 
شەكەرباری، ...(.

3. هەستی چەشتنی شیرینی لەگەڵ بابەتی زەینی و مەعنەوی دا:

)شیرین ڕەفتار، ڕوحی شیرینم، شیرینە وەسڵی یاران، ...(. 

ـ ڕەچاو كردنی هاوتا )مراعات النظیر(

ئەم دیاردەیە بە واتای ئەوە دێت کە لە شیعردا وشەی وا پێكەوە بگونجێنرێن، 
كە پەیوەندیان بە یەكترەوە هەبێت و دەكرێ  ئەم پەیوەندییە لە ڕوانگەی ڕەگەز و 
پێكهاتە و لێكچوون و هاورێیی و هاوبابەتی بێت١7. ئەم جۆرە دیاردەیە بە فراوانی 
لە شیعرەكانی شاعیردا دەبینرێت، كە دەكرێت بە دیاردەیەكی شێوازی شیعری 

شاعیر دابنرێت. هەندێك نموونەی ئەم دیاردەیە لای شاعیر دەخەینەڕوو:

دەرد و ئەلەمیش گشتی بەوە لێم بووە دوژمن

بۆ چاك و شەفاكردنی ئەم دەردە دەواچن            )دیوانی شاعیر: ل35(

لەم دێرەدا )دەرد، ئەلەم، چاك، شەفاكردن( پەیوەندییەكی بابەتییان هەیە، كە 
بابەتەكەش نەخۆشییە.

سەد تەبیب هات و عەلاجی ئەم برینانەی نەكرد

تۆ عەلاجی زەخمەكەم كە سا بە ئامانم وەرە       )دیوانی شاعیر: ل66(

. شێوازی شیعری جزیری، شعبان چالی،  ل 165.  16
. فرهنگ اصطلاحات ادبی ـ سیما داد، انتشارات مروارید، چاپی 3، تهران، 1378، ص268.  17

عەلاج،  )تەبیب،  نێوان وشەكانی  لە  هاوڕێیی  پەیوەندیی  دێرە شیعرەدا  لەم 
برین، زەخم( دا بەدی دەكرێت.

دەبێ  كاول بێ  موڵكی دڵ بە تاراجی سوپاهی خەم

هەتا شاهەنشەهی ئیشقت لەوێدا میسلی سوڵتانە         )دیوانی شاعیر: ل76(

لەم دێرە شیعرەدا وشەكانی )موڵك، تاراجی سوپاه، شاهەنشەه، سوڵتان( دا 
پەیوەندییان بەیەكەوە هەیە.

گوڵزاری ئیرەم سوورەتی زیبای قەدی تۆیە

گۆشەی چەمەن و ڕوویی گوڵ و پایی چنارە      )دیوانی شاعیر: ل6٢(

چەمەن،  قەد،  )گوڵزار،  وشەكانی  نێوان  لە  هاورێیی  پەیوەندیی  دێرەدا  لەم 
گوڵ، چنار( دا هەیە، كە پەیوەندیەكەشیان لە ڕووی ڕووەك بوونیانە، دەكرێت 

بڵێین پەیوەندییەكی هاوڕەگەزیشە.

برۆ و ڕوخسار و زوڵف و لێوی ئاڵت

شەو و ڕۆژ و هیلال و عیقد و مەرجان   )دیوانی شاعیر: ل55(

لەم دێرەدا پەیوەندیی بەش بە گشت لە نێوان وشەكانی )برۆ، لێو و ڕوخسار( 
دا هەیە، چونكە هەریەكە لە )برۆ و لێو( بەشێكن لە ڕوخسار، هەروەها پەیوەندیی 
و  )لێو  و  ڕۆژ(  و  )ڕوخسار  و  هیلال(  و  )برۆ  وشەكانی  نێوان  لە  لێكچوون 

مەرجان( دا هەیە.

بەزم و تەرەب ئامادەیە ساقی مەیێ  فەرموو

دەنگی دەف و ناڵەی نەی و ئاوازەیی چەنگە      )دیوانی شاعیر: ل77(

گشتیی  بابەتی  لە  بەشێكن  چەنگ(  نەی،  )دەف،  وشەكانی  دێرەدا  لەم 
مۆسیقا.

حاجی وەرە ئەم قاپییە گەر تالیبی دینی

سەد حەجج و دوسەد عومرە تەوافێكی مەزاری      )دیوانی شاعیر: ل٩٢(

لەم دێرەدا وشەكانی )حاجی، تالیبی دین، حەج، عومرە، تەواف( پەیوەندیی 
بابەتییان هەیە لە چوارچێوەی ئەركی ئایینی دا.

باسی دووەم: لە ئاستی هزردا

لە ڕووی ئاستی هزرییەوە شیعرەكانی تاهیر بەگ تاڕادەیەكی زۆر هەمان 
شێوازی شیعری كلاسیكی كوردییە و پەیڕەوی لەو شێوازە كردووە، كە لەو 
سەردەمەدا باوبووە، بەڵام بە داهێنان و ڕەسەنایەتی خۆیەوە، لە ڕووی ئاستی 
هزرییەوە شیعرەكانی شاعیر چەند ناوەڕۆكێكی كەمی لەخۆگرتووە و بە دەوری 
چەند مەبەستێكی دیاریكراودا دەخولێنەوە، وەكو زۆربەی شاعیرە كلاسیكەكانی 
تر لە زۆربەی ناوەڕۆكە شیعرییەكان شیعری نەهۆنیوەتەوە، لێرەدا هەوڵدەدەین 
ئەو مەبەستانەی شاعیر شیعری لە پێناویاندا هۆنیوەتەوەبخەینەڕوو و لەوێوە 

بتوانین شێوازی شاعیر دەستنیشان بكەین.

ـ دڵداری

شیعرەكانی تاهیر بەگی جاف زیاتر لە دەوری بابەتی دڵداریدا دەخولێنەوە، 
چەند شیعرێكی كەمی نەبێت ئەوانیتر هەمووی هەڵگری ناوەڕۆكێكی عاشقانەن 
تاهیر  شێوازی  دەكەن،  شاعیر  دەروونی  و  سۆز  و  هەست  لە  گوزارشت  و 
بەگی جاف لە شیعرە دڵدارییەكانیدا بە گشتی هەمان شێوازی شیعری كلاسیكی 
كوردییە و وەكو شاعیرە كلاسیكەكان گوزارشتی لە هەست و سۆز و دەروونی 

خۆی بەرامبەر بە یارەكەیكردووە، بەڵام بە تایبەتمەندی و داهێنانی خۆیەوە.

تاهیر بەگ لە شیعرە دڵدارییەكانیدا بە شێوازێكی هونەریی بەرز گوزارشتی 
لە هەست و سۆزی خۆی كردووە و شیعرەكانی پڕن لە وێنەی هونەری بەرز و 
بەكارهێنانێكی چڕ و پڕی هونەرەكانی ڕەوانبێژی، بە گشتی شیعرەكانی شاعیر 

غەم باڵی بە سەردا كێشاوە و گوزارشت لە غەم و ئازارەكانی شاعیر دەكەن:

هەرچەندە دەمێكە لە خەما غەرقەیی خوونم

هەر لەحزە لە دەس جەوری فەلەك مات و زەبوونم

بەسراوە بە زەنجیری ئەلەم گەردنی شەوقم

مەشهوورە لەناو ئەهلی جیهانشۆری جنوونم

ئەلفی قەدەكەم ڕاست وەكوو تیری خەدەنگ بوو

وا خەم بووە ئیستاكە ئەڵێیحەڵقەیی نوونم    )دیوانی شاعیر: ل 50(

زۆربەی  لە  پێدەكرێت  هەستی  شیعرەدا  لەم  حەزینییەی  و  غەمباری  ئەم 
شیعرەكانی شاعیردا هەستی پێدەكرێت و لای شاعیر بووە بە دیاردە، ئەم غەم و 
حەسرەتەی شاعیر زیاتر بە هۆكاری دووری و جووداییەتی لە مەعشووقەكەی 

و شیعرەكانی زیاتر گوزارشت لە دەردی دووری و هیجرانی شاعیر دەكەن لە 
مەعشووقەكەی:

هیجرانی گەلێ موهلیكە بۆ بەندە وەكوو سەم

هەم سینەیی سوزانە و هەم دیدەیە پڕ نەم

زووخاو و خەمی دوورییە خۆراكمە هەر ژەم

تاب و تەبی ئاتەشكەدەیی هیجری وەكوو شەم

نێزیكە منیش واریدی سەحرایی فەناكا   )دیوانی شاعیر: ل 36(

ئەم دەردی دوورییەی مەعشووق غەمێكی وای لە دڵی شاعیر دروست كردووە، 
كە هەردەم ئاواتەخوازی بینین و گەیشتنەوەیە بە وەسڵی مەعشووقەكەی و بە 
هەستێكی پاڕانەوە داوای گەڕانەوە لە مەعشووقەكەی دەكات بۆ ئەوەی تیماری 

دەردی دوورییەكەی بكات:

دڵ نەخۆشی دەردی هیجرە جانی جانانم وەرە

لەت لەتە جەرگ و هەناوم ماهی تابانم وەرە

عللەتی دەرد و شەفاكەم وا بە لێوی شەككەرت

مایەیی ژین و حەیاتمدەرد و دەرمانم وەرە

سەد شوكر دووبارە جەژنەوەختی عەیش و شادییە

بۆ بەڵاگەردانی باڵاتقۆچی قوربانم وەرە   )دیوانی شاعیر: ل 64(

شاعیر لە چەندین شیعردا داوای هاتنی یارەكەی دەكات و تا ئاستی پاڕانەوە 
و لێی پاڕاوەتەوە، كە بگاتە فریای و ئەو دەردی هیجرانەی بەكەس تیمار ناكرێت 

بۆی تیمار بكات و ببێتە ساڕێژی غەمەكانی:

دڵ لە هیجرت وا لە خەمدا ماهی كەنعانم وەرە

زەخمە جەرگم بۆ فیڕاقت زووبە لوقمانم وەرە

سەد تەبیب هات و عەلاجی ئەم برینانەی نەكرد

تۆ عەلاجی زەخمەكەم كە سا بە ئامانم وەرە

گەر دەزانی چەن پەشێوە حاڵەكەم بۆ دیدەنت

سەد ئەوەندەی زوڵفەكانت دڵ پەرێشانم وەرە        )دیوانی شاعیر: ل 66(

سەروا  پاش  بە  كردووە  )وەرە(ی  وشەی  شیعردا  چەندین  لە  شاعیر 
لە  بەشێك  بووەتە  دڵدارییەكانیدا  شیعرە  لە  دیاردەیە  ئەم  و  شیعرەكانی  بۆ 

شێوازەكەی.

لە گوزارشت كردن لە هەست و سۆزی خۆی بەرامبەر بە مەعشووقەكەی، 
شاعیر سوودی لە ڕووداو و كەسایەتی و سەركردە و شوێنە مێژووییەكان و 
ژاپۆن  ئەسكەندەر، شەڕی  بابل،  شاری   ( وەك  پێشوو  عاشقانەكانی  چیرۆكە 
هتد(   ... فەرهاد  و  شیرین  مەجنوون،  و  لەیل  بابانەكان،  یوسف،  فەڕەنگ،  و 
وەرگرتووە، لەم ڕێگەیەوە گوزارشتی لە هەست و سۆزی خۆی بەرامبەر بە 

یارەكەی كردووە و چەندین وێنەی جوانیشی ئافراندووە:

تابووری موژانت لەگەڵ ئەگریجە بەرابەر
وەستاوە ئەڵێی لەشكری ژاپۆن و فەرەنگە      )دیوانی شاعیر: ل 77(

یان دەڵیت:
نە من ماچی لەبی تۆم بوو بە قسمەت

نە ئەسكەندەر گەیشتە ئاوی حەیوان       )دیوانی شاعیر: ل 56(
یان:

نەماوە شاری بابل چاهی هارووت

لە كوێ خوێندوویە ئەفسوون چاوی جادووت      )دیوانی شاعیر: ل 38(

پێدەكرێت  هەستی  شاعیردا  شیعرەكانی  لە  كە  شێوازی  تری  دیاردەیەكی 
وێنە پێچەوانەكانە، لە شیعری كلاسیكی كوردیدا زیاتر وا باوە كە شاعیر بۆ 
دەرخستنی جوانی و ناسكی و وەسفی یارەكەی، دێت یارەكەی بە سروشت و 
شتە جوانەكانی ناو جیهانی سروشت دەچوێنێت، ئەم دیاردەیە لای تاهیر بەگیش 
ڕەنگیداوەتەوە، بەڵام لە چەند شوێنێكدا چەند وێنەیەكی پێچەوانەی كێشاوە و 
مەولەوی  لای  زیاتر  دیاردەیە  ئەم  چواندووە،  یارەكەی  جوانی  بە  سروشتی 
هەستی پێدەكرێت و جگە لە مەولەوی)١806-١88٢( و تاهیر بەگ ئەم دیاردەیە 
لە ڕێگەی ئەم وێنە پیچەوانانەوە  تاهیر بەگ  لای كەم شاعیری تر دەبینرێت، 

هەست و سۆزی خۆی بەرامبەر بە یارەكەی دەربڕیوە:

نموونەی ڕوویی تۆیە ماهی تابان

نەزیری موویی تۆیە ڕەنگی قەتران   )دیوانی شاعیر: ل 55(

یان دەڵێت: 

گوڵزاری ئیرەم سوورەتی زیبای قەدی تۆیە

گۆشەی چەمەن و ڕوویی گوڵ و پایی چنارە    )دیوانی شاعیر: ل 6٢(

ـ ئایینی

بە دەوری  زیاتر  بەگی جاف  تاهیر  پێشتر خستمانەڕوو شیعرەكانی  وەكو 
بابەتی دڵداریدا دەخولێنەوە و بەكەمی لای لە بابەتەكانی تركردۆتەوە. یەكێك 
لەو بابەتانەی تر كە شاعیر تا ڕاددەیەك شیعری لە پێناویدا هۆنیوەتەوە بابەتی 
ئاینییە، شاعیر بۆ ئەم مەبەستە سێ شیعری هۆنیوەتەوە، تاهیر بەگ لە شیعرە 
ئاینییەكاندا زیاتر بەلای )نەعت( دا ڕۆیشتووە و تیایاندا زۆرتر وەسفی پێغەمبەر 

)د. خ( كردووە و لێی پاڕاوەتەوە تاوەكو لەو دونیا شەفاعەتی بۆ بكات:

مەلجەئو پشت و پەناهێ غەیری لوتفی تۆ نییە

گەر ببەخشی وەر نەبەخشی جان نیسان و چاكەرم

تالیبی دیبای شەفاعەت كەس نییە وەك من بە جان

بۆ مەتاعی ڕەحمەتی تۆ ئیمڕۆ من سەوداگەرم

نابێ من تەنها لە لوتفت بێ نەسیب و بەهرەبم

چونكە فەرمووتە شەفیع و شەهسواری مەحشەرم

نەعتی شاهی ئەنببیا ))تاهیر(( كە هاتە سەر زوبان

جیلوە بەخشی زەوقە ئیمڕۆ نەزمەكەی پڕ شەككەرم     )دیوانی شاعیر: ل 4٩(

بە هەمان شێوە لەم شیعرەی خوارەوەشدا وەسفی پێغەمبەر )د. خ( دەكات و 
داوای شەفاعەت و لێخۆشبوونی لێدەكات و دەڵێت:

مەتڵەعی سوبحی سەعادەت مەزهەری ))علم الیقین((

ئەی سپەهسالاری فەوجی ئەنبیائولمورسەلین

بۆ نەوازش زاتی حەق هەم حوججەت و هەم دەنگی تۆ

شاهیدی تەعزیمی تۆ بوو یاوەری ڕۆحولئەمین       )دیوانی شاعیر: ل 5٢(

خۆی  ڕۆحی  و  دەكات  بیارە  خانەقای  لە  ڕوو  تردا  شیعرێكی  لە  شاعیر 
وابەستە بە بیارە دادەنێت، لە هەمان كاتدا یادی پێغەمبەر )د. خ( و یارانی و 

ڕابەر و شێخانی تەریقەتی نەقشبەندی و قادری دەكاتەوە و دەڵێت:

مەربووتە حەیاتم بە بیارە و بە دیاری
خۆزگەم بە سەگی قاپیەكەی قوتبی مەداری
ئەم كاولە دونیایە لە نەو زیر و زەبەر بێ

پاش ئەحمەدی موختار و ئەبووبەكر و سێ یاری
فاروقی زەمان حەزرەتی نائیبی شێخ عوسمان

واسڵ بوو بە دەرگاهی كەرەم رەحمەتی باری    )دیوانی شاعیر: ل ٩١(

بەلای  ماوەتەوە،  ئاینیدا  باسی  چوارچێوەی  لە  هەر  شیعرەدا  لەم  شاعیر 
عیرفان و تەسەوفدا نەڕۆیشتووە و نە لەم شیعرە و نە لە هییچ شیعرێكی تر 

هزری عیرفانی و سۆفیگەری لە شیعرەكانی ڕەنگی نەداوەتەوە.

ـ هزری فەلسەفی

تاهیر بەگ لە شیعرەكانیدا زۆر كەم بەلای هزری فەلسەفیدا چووە و ناوەرۆكی 
شیعرەكانی زیاتر دڵدارین، بەڵام لە شیعرێكیدا كە وەكو پرسیار بۆ )ناری(ی 
شاعیری ناردووە، كۆمەڵێك پرسیاری فەلسەفیی تێدایە، كە كۆمەڵە پرسیارێكی 

وجوودین و بەردەوام لای مرۆڤ جێگای پرسیارو تێڕامان بوونە:

خودا عەدلی لە لای عارف عەیانە
بە حەققەت ئێمە گەللەین ئەو شوانە

لەبەرچی وا مەڕی خۆی مەردی چۆپان
بە دەستی خۆی ئەخاتە بەر نیشانە         )دیوانی شاعیر: ل 7٩(

یان دەڵێت:
ئەگەر خەلقە لە بۆمان ئیختیارێ

لەبەرچی یەك بچووك و یەك كەلانە
یەكێ بۆ پارە نانێ جان فرۆشە

یەكێ حەققی نییە شاهی جیهانە            )دیوانی شاعیر: ل 80(
ئەگەر سەیری تەواوی شیعرەكە بكەین دەبینین هەمووی خستنەڕووی ئەو 
پرسیارانەیە، كە لە لای تاهیر بەگ دروست بوون و لە هەوڵی بەدەستخستنی 

وەڵامەكانیانە.

شاعیر لە شیعرەكانیدا لە چەندین شوێندا باسی دونیا دەكات و شێوازەكەی 
دونیا  بۆ  پوچگەراییانەی  ڕوانێنێكی  كە  دەچیت،  لە شێوازی مەحوی  تاڕادەیەك 
هەیە و بە پوچ سەیری دونیا دەكات، دونیا بە ئافرەتێكی لەشفرۆش و بەدڕەوشت 
دەچوێنێت، كە هەر شەوەی لە باوەشی كەسێكە، بۆیە داوا دەكات كە دڵبەندی 

دونیا نەبین و نەكەوینە داوی دونیا:

دونیا كە هەموو لەحزە بە مەعشووقی كەسێكە
بنواڕە كە چەن قەحبە چ كۆنە تەرەسێكە
تێفكرە وەكوو كەلبی نیهان گیری زەمانە

ئەبنائی جیهان یەك بە یەكی سەگمەگەسێكە
عالەم هەموو وەك تەیرە تەمەع دانەئەمەل داو

سەییادی ئەجەل ساحەتی دونیا قەفەسێكە         )دیوانی شاعیر: ل 73(

بەم شێوەیە باس لە دونیا دەكات و بەم دێرە شیعرە كۆتایی بە شیعرەكە 
دێنێت:

))تاهیر(( مەبە ئازوردە زەمان عادەتی جەورە

دونیا كە هەموو ڕۆژێ ژنی بولهەوەسێكە         )دیوانی شاعیر: ل 74(

یان لە شیعرێكی تردا دەڵێت:

وەرە ))تاهیر(( مەبەستە دڵ بە دونیا

بە زاهیر جوان وباتین پیر و فەرتووت            )دیوانی شاعیر: ل 3٩(

ئەنجام

هەردوو  لە  زیاتر  زماندا  ئاستی  لە  شاعیر  شێوازی  تایبەتمەندییەكانی   .١
تەوەری دەنگ و وشەدا بەرجەستە كراون.

شاعیر،  شێوازییەكانی  تایبەتمەندییە  لە  یەكێكە  شاعیر  مۆسیقیی  ئاستی 
هۆنیوەتەوە،  عەرووزی  و  خۆماڵی  كێشی  هەردوو  بە  شیعرەكانی  تاهیربەگ 
بەڵام ڕێژەی بەكارهێنانی كێشی عەرووزی زیاترە، لە كێشە عەرووزییەكانیشدا 
كێشی )هەزەج و ڕەمەل و موزاریع(ی بەكارهێناوە، لە كێشەعەرووزییەكانیشدا 
)سەروای  جۆری  هەردوو  سەرواشدا  لە  دێت.  یەكەم  لەپلەی  )هەزەج(  كێشی 

یەكگرتوو و مەسنەوی(ی بەكار هێناوە.

هاونەبزوێنی،  هاوبزوێنی،  )ڕەدیف،  وەك  تری  دیاردەی  چەندین  هەروەها 
ڕەگەزدۆزی( مۆسیقای شیعرەكانی شاعیریان بەهێز كردووە.

لە ئاستی وشەدا هەندێك دیاردەی شێوازی لە شیعرەكانیدا دەبینرێن، فەرهەنگی 
وشەكانی زۆر فراوانە و فەرهەنگی وشەی هەرسێ زمانی )كوردی و فارسی و 
و  دێت  یەكەم  پلەی  بە  كوردیەكەی  فەرهەنگی   بەڵام  دەگڕیت،  لەخۆ  عەرەبی( 
فارسی بە پلەی دووەم و عەرەبی بە پلەی سێیەم. وشە كلیلییەكان لە لای شاعیر 
هەمەڕەنگ نین، بەڵكو زیاتر لە گرووپی )ڕووخسار و بەژن و باڵای ئافرەت، خەم 

ودەردی دووری( دان.

كەڕاناوی  شێوازی،  دیاردەیەكی  بووەتە  شاعیر  لای  لە  ڕاناو  بەكارهێنانی 
كەسی )یەكەم و دووەم(ی تاكی زۆر دووبارە كردۆتەوە، بەڵام ڕاناوی )من(ی 
زیاتر  بەكارهێناوە.  دیاردەیەكی تری ئاستی وشە لای شاعیر لە هاوكێشەی 
)ئاوەڵناو(،  لەڕێژەی  زیاترە  )كار(  ڕێژەی  تێیدا  كە  دەردەكەوێت،  بووزیمان 
شیعرییەتی  ئاستی  بەمەش   ،)١،٢٩4( بۆ  دەبێتەوە  ڕێژەی )VAR( نزم  بەمەش 

بەرهەمەكە نزمە.

٢. لە ئاستی ئەدەبدا شاعیر زیاتر گرنگیی بە ئاستی ئاسۆیی زمانداوە، بەو 
پلەی  بە  خواستن  و  بەكاره ێناوە  یەكەم  پلەی  بە  لێكچواندنی  هونەری  پێیەی 
تایبەتمەندییەكیتری  هەستەكان  ئاوێتەكردنی  شاعیر  لای  لە  هەروەها  دووەم. 
شێوازی شاعیرە، كە تێیدا هەموو شتێك و هەموو هەستەكان ئاوێتەی هەستی 
چەشتن )شیرینی( دەكات، جگە لەمە )ڕەچاوكردنی هاوتا( یەكێكیترە لە دیاردە 

شێوازییەكان لای شاعیر.

3. شیعرەكانی تاهیر بەگی جاف زیاتر بە دەوری بابەتی دڵداریدا دەخولێنەوە 
و گوزارشت لە غەم و حەسرەتی شاعیر لە دووری یارەكەی دەكەن، شاعیر 
مەعشوقەكەی،ئەمەش  وەسڵی  بە  وگەیشتنەوەیە  بینین  ئاواتەخوازی  هەردەم 
بووەتە شێوازی شاعیر لە شیعرە دڵدارییەكانیدا. جگە لەمە شاعیر لە شیعرە 
دڵدارییەكانیدا بۆ گوزارشتكردن لە هەست وسۆز و دەروونی خۆی سوودی لە 
ڕووداو و كەسایەتی و سەركردە مێژووییەكان و چیرۆكە دڵدارییەكانی پێشوو 
بە  بەرامبەر  لە هەست و سۆزی خۆی  ڕێگەیەوە گوزارشی  لەم  وەرگرتووە، 
یارەكەی كردووە. ئافراندنی وێنەی یپێچەوانەش لە شیعرە دڵدارییەكاندا بەشێكە 

لە شێوازی شاعیر.

پێناویدا  لە  شیعری  شاعیر  كە  بابەتانەی  لەو  یەكێكە  ئاینیش  شیعری 
ئاینییەكانی تاهیربەگ زیاتر بەلای نەعت و یادكردنەوەی  هۆنیوەتەوە، شیعرە 

پێغەمبەر )د. خ( و یارانی وشێخانی تەریقەتی نەقشبەندی وقادری دەچن.

كۆمەڵێك  و  شاعیر  شیعرەكانی  بابەتەكانی  لە  بەشێكە  فەلسەفیش  هزری 
پرسیارانە كۆمەڵێك  ئەم  كە  لە شیعرەكانیدا خستۆتەڕوو،  فەلسەفی  پرسیاری 

پرسیاری وجودین و بەردەوام لای مرۆڤ جێگای پرسیار و تێڕامان بوونە.

الملخص

الاسلوب في الاشعار الكردية لطاهر بك الجاف

هذه الدراسة محاولة لتحديد و بيان الخصائص الاسلوبية التي تميز اشعار 
طاهر بك الجاف عن اشعار الشعراء الاخرين. 

يتكون هذه الدراسة من تمهيد و قسمين، تناول التمهيد مصطلح و مفهوم 
الاسلوب و انواعه. اما القسم الاول فدرس خصائص الاسلوب على المستوى 

اللغوي. في حين اختص القسم الثاني بخصائص الاسلوب على المستوى 
الادبي و الفكري

وقد تم بيان اهم النتائج في نهاية الدراسة.

Kurdish Poetry styles of Tahir Bagi Jaff

Abstract

This research is about “Kurdish Poetry styles of Tahir Bagi Jaff” which 
is in essence an attempt to analyse stylistic approaches of Tahir Bagi Jaff’s 
poetry, for which he can easily be distinguished amongst other poets. This 
research contains a preface and two parts: In preface section, the researcher 
attempts to shed light on concepts, phrase and poetic styles. In first part, 
the unique poetic approaches of the poet have been analysed, especially in 
terms of language. In second section, however, the special approaches by 
the poet in terms of literature and innovative thinking has been studied. 
Thus, in the end section, the conclusion of the research is given.  

